5. Siklaripnaski Strategia

0 kvalitativo pedagogikalo proceso vazdjola pe i baza e pacaipnaski, ke
o arakhiben, sikloviben taj o barariben hin jekh koherentno jekhipen, taj
ke sako jekhe chavoresko bahtalipen hin kriterie vas sikloviben. DzZi kaj
pinzaras ke o sikloviben kerel pes butchandes ande averane situacie, o
nekpaluno/najpaluno res/cilo e pedagogiake procesosko hin te vazdel uce
ale aresavipnaskere uzaripena sako jekhe c¢havoreske, taj te pinzaravel pes
o puchkeriben, o rodipen, o kritikalo mislinipen, taj kooperacia, kajso sako
jekh éhavoro xudel e Sajunipena taj than vas siklovipen pro calo dzivipen.

E strategia e siklarrengi te pinzaraven o siklovipen majinel/mora te sikavel
demokratiko kuéipena, taj o pinzaripnasko bararipen taj o akademiko angla-
ripen mora te phandaven e socialo barovipnasa. E strategia majinel te
bararel e Sajunipena so potrebinela e ¢havorren te aven godorvale dzene
ando spoloénost/drustvo, sar te avel len empatia taj skikidno taj darane,
phuterde/phravde taj pacivale pal o averikanipen. E siklara potrebinen te den
sansa te bianen, te sikaven taj he te cacvaren peskire dikhipena, taj he/isto te
kiden avri/izbirinen godyaver c¢inavdipe, rozgindipena taj te aresen konsenzo.
O siklarri hin godorvalo te rozkirinel taj te kidel avri e siklaripnaski strategia
taj te del o neklacheder/najsukar pomoz sako jekhe ¢havorreske, kaj te aven
baxtale sikle taj te aresen e agordipena so likerdjon ande phuvjake/statoske
azukeripena/uzaripena taj e personalo barjovipnaske resa.

5.1 Osiklarri éaévarel buter siklaripnaski strategia save aktivno vimenyinen

e ¢haven te barjol lengero dzanipen, Sajunipena, taj dispozicie sar oda hin

regulime ande phuvjake, ande e Statoske uzaripena, azukeripena, taj oda hin

| fundacia e siklovipnaskeri pro calo dzivipen.

1. Osiklari pouzinel buter aktivo siklovipnaske strategie so aresena e ¢haske
savoro baruvipnaske umala ande holistiko drom.

2. O siklari ponukninel/nudibil aktivipena so phutren/phravden o drom angla
rodipen, zumavipen, biumblavdo puchimari taj kreativipen.

3. 0 siklari pouzinel strategia so sikavel o godyaripen pro uceder/pouco
nivelo taj sikavel sar te resinen pes e problemi.

4. O siklarri pinzarela, kucarela, taj kerela averane sanse vas o informalo
siklovipen pasa o direktno siklaripnasko ¢asos/vahti.

5. O siklarri ulavela e siklovipnaske resa/cilura e ¢havorrenca taj mangel e
¢havoren te phenen he jon/ola pal o siklovipnasko drom taj agordipena.

6. Osiklarrimangel e chavorren te pouZinen texnologia vas barjoviben kana saj
aresel pes te pomozil pes lenge siklovipnaske taj barjovibnaske $ajunipena
so majinela len te len kotor aktivo ande informaciako drustvo.

5.2 Osiklarri pouzinel siklaripnaske strategie so pomozinena e ¢havoresko

Cujipen/haljovipen taj o socialo barjovipen.

1. O siklari ponukninel/nodubil aktivipena save vazden e ¢haskero haljovipen
pal o individualipen taj identiteta.

2. Osiklarri pouzinel strategie save vazden e ¢haskeri autonomia taj iniciativa.

3. O siklarri pouzinel strategie savenca e ¢havora regulin pes korko.

4. Osiklaripouzinel strategie save pomozinen e chavoreske te vazden pozitivo
relacie taj kooperacia e averenca.

5. O siklarri bararel e ¢havorrengo Sajunipen te bilaren/resin konflitko.

5.3 Osiklari planuil aktivipena save len pozor pal e Ehavorenge phiradipena

taj kompetencie te vazden taj te buhlaren lengero barjoviben taj sikloviben.

1. O siklari phandavel e neve koncepcango taj $ajunipenango siklipen e
¢havorrenge phurane dzanipeneha taj phiradipenanca.

2. 0 siklarri dela dosta but taj efektivo pomaz e ¢havorrenge pala lengere
majinipena/potreba taj anglaripen.

3. O siklarri phenel e ¢havorenge te chiven peske resa/cili taj uzaripena vas
peskeri ¢aci buci taj te dikhen peske siklovipnaske agordipena tiz/isto.

4. O siklari bilarel/integruil e siklipnaske phiradipena e ¢havore te $aj dikhen
e relacie maskar e siklovipnaske koncepcie aj e sako diveseske phiradipena
taj $aj thiven oda ande €acuni situacia.

5.4 O siklarri pouzinel strategie save pinzaraven e demokratiko procesi taj

proceduri.

1. O siklarri kerel modeli taj ¢acvarel ajso procesi aj proceduri save phutren,
phravden o drom angla lachi kooperacia aj pomoz maskar e ¢havorre.

2. Osiklarri pouzinel strategie save pinzaraven e ¢havorrengi participacia aj e
godorvalipnasko haljoviben taj leskere konzekvencie.

3. O siklarri pouzinel ajso strategie save pomozin e ¢havarrenge te siklon
pal e granici, e reguli taj limiti, taj siklaren len te respektin e ¢acipena e
averenge ande demokratiko dostipen/drustvo/spoloénost.

4. 0 siklarri ponuknidel sanse e ¢havorrenge te kiden avri, te izbirin he/isto
e siklovipnasko proceso taj aver situacie taj pomozil te haljoven e konzek-
vencie e izhiripnasko so jon/ola kerde.

6.E Siklovipnasko Pasalipen

E siklovipnasko pasalipen zorales efektil e chavorrengo kognitivo, socialo,
emo-cionalo taj fizikalo barjovipen. Te kerela pes jekh fizikalo taj psixo-
logikalo bezpeécno taj motivaciako pasalipen so ponuknidel materiala vas
adekvato barjovipen, zumavipena taj situacie, palis o siklarri pomozil e
¢havorrengo siklovipen kafka, ke he/isto korkorro taj he ande grupa rodena,
bavinena/khelena, aresena averane xainga, taj den duma he avere ¢havor-
renca taj bare dzenenca.

O siklarri garantisarel ke sako ¢havorro hin pozdravime, taj tradela e cha-

vorrenge i misla ke sako dzZeno hin respektime, ke sako ¢havorro taj familia

hin hlavno kotor ande e klasaki kommuna, taj ke sako jekhe ¢havorres hin
les e Sansa te lel protifo e ulado kommunake thanestar taj xaingandar taj he
te kerel vas olengo likeripen. O siklarri ponuknidel jekh bezpeéno pasalipen/

trujalipen taj del than e averane siklovipnaske potrebange, he phenel e

chavorrenge te keren buéi jekhetane, te khuven pes andre e averance ande

aktivipena, taj te len riziko ande peskero sikloviben. E Skolake avralune
thana taj e kommunake xainga isto/tiz hin ku¢ kotora ande o barvalo
siklovipnasko pasalipen.

6.1 O siklarri kerel ajso siklovipnasko pasalipen kaj kamel te aresel ke sako

¢havorro haljovel pes laches/Sukar.

1. O siklarri kerel ajso pasalipen kaj garantil pes ke sako ¢havorro haljovel ke
hin les than kaj ¢hindyol/ilinel taj hin les kodoj komforto.

2. O siklarri sikavel respekto e ¢havorrenge ke sikavel intereso andre lengere
haljovipena, misli taj phiradipena.

3. Osiklarri kerel ajso atmosfera kaj e thavorrenge phenel pes te sikaven pes,
te den pes anglal.

4. O siklarri kerel ajso pasalipen kaj motivil e ¢havorren te len adekvato riziko
pal o barjovipen taj siklovipen.

5. O siklarri kerel, ke sako ¢havorro bararel jekh phandavipen taj jekh indivi-
dualo relacia lesa/lasa.

6.2 Osiklarri kerel ajso fizikalo pasalipen savo vicinkerel, hin bezpeéno, del

motivacia taj integruil taj pomozil e ¢havorrenge te siklon te roden, he ando

sikloviben taj he/isto biumblavdipen (na umbladyon dadestar, dajatar, nié
averendar).

1. O siklarri garantisarel ke e ¢havorresko pasalipen hin fizikalo bezpecno
taj he lokhes aj arakhel pes.

2. 0 siklarri garantisarel ke o than vic¢inel e ¢havorren taj hin lenge kodoj
komfortno kaj $aj khuven pes ande butane aktivipena.

3. O siklarri vimenyinel o than e ¢havorrenge kaj te aven andre interesonge
umala so definil pes pal i logika.

4. O siklarri anel e ¢havorrenge ajso materiala so hin averane, hin but lendar,
Saj aresen, taj lengere barjovipnaske hin laches/Sukar, so motivil e ¢ha-
vorren te roden taj te arakhen, te bavinen pes taj te siklon.

5. Osiklarri phenel e ¢havorrenge te pomozin te planisaren, te keren sukar taj
he te likeren o pasalipen.

6. O siklarri kafka vimenyinel o fizikalo pasalipen kaj te del pale/palpale e
chavorrenge potrebange he/tiZ korko he ande grupa.

6.3 O siklarri kerel ajso pasalipen so pinzaravel e ¢havorrenca o haljovipen

e kommunako taj he jon pomozin te kerel pes e kultura e klasaki.

1. O siklarri phenela ¢isto peske uZaripena vas sar te likeren pes taj e ¢ha-
vorrenca jekhetane, te kamela pes, kerela e reguli.

2. 0 pasalipen so kerel o siklarri vazdyola pe demokratiko kucipena taj del e
chaven troma te keren he jon kodoj.

3. O siklarri pouzinel logikalo rutini te pinzaravel e ¢havorrenca so hin te
regulin pes korko taj so hin o biumblavdipen.

4. 0 siklarri dikhel so hin e chavorrengi personaliteta taj lengi potreba te
barjon taj ¢ak/samo kana dzanel oda, phenela lenge sar te phiraven pes.

T

/.Profesionalo Barjoviben

| kvalitativo pedagogia kerela pes ajso siklarrendar, save furt/uvek phirena
te barjoven pes he profesionalo he personalo, dikhena sar hin lengeri
praktika, taj keren buci laches/Sukar e averenca te modelin sar sako jekh
$aj radil pes e siklovipnaske procesostar pro calo dzivipen. E siklarreskero
godorvalipen hin te éacvarel e uzaripena/azukeripena e phuvjake/statoske
kancellariange/rajipenange pe ajso droma, save vazdjona po pacavipen, ke
sako jekh ¢havorro $aj avel bahtalo siklo. He kodolesa kamen nekfeder/
najsukar te pomozin e chaskero barjovipen taj siklovipen.

0 siklarri modelinel taj ulavel sar sako te radil pes e siklovipnastar taj e
Sajunipena so pomozin pase, del pale sako neve pharipnaske andre sako
divesesko dzivipen taj buéi, nevipena ando spolocnost/drustvo, vazdel
e informaciako butipen taj lela nevi texnologia. E aktivo participaciasa,
kritikalo mislipnasa, taj e parteripnanca kerde averenca, e siklarra lacharen
e profesionalo performancaki kvaliteta, pinzaraven peskeri profesia, taj
vazden peskero Sajunipen te phiraven e kvalitativo siklovipen angla sa e
chavore.

7.1 0 Siklarri furt/uvek lacharel peske sajimata/kompetenca te resel taj te

likerel u¢i kvaliteta ande siklaripnaski profesia kafka sarso kamela pes ande

avdivesutno svetos.

1. Osiklarripinzarel o serutnipen e siklovipnasko pro calo dzivipen taj he jov/
joj phirel pe averane personalo taj profesionalo barjovipnaske sanse.

2. 0 siklari dela pale, puchela pes, puchela averen, taj kucarela i kvaliteta
peske pedagogikalo praktikaki taj o nivelo e profesionala siklaripnaski taj,
te kamela pes, he vimenyil la sarso kamela pes.

3. O siklarri kerel buci kooperativo te bararel i generalo kvaliteta peske cace
praktikaki taj he peske profesiaki.

4. 0O siklarri rozkerinel, ¢hinavkerel ande peski profesia savo dzZanipen,
Sajunipena, biumblavdipen taj kritikalo mislinipen pouzinela.

5. O siklarri phirela pe publiko kommunake aktivipena te pinZaravel o
Serutnipen e kvalitativo siklaripnasko taj sako jekh ¢havorro te $aj resel o
kvalitativo siklaripen taj te avel e siklaripnaski profesia respektuime.

E ISSA Reguli paslon k-o ilo sa e aktivipenango
so e ISSA taj lakere Elani €aévarena.

ISSA-ki Definicia pal Kvalitativo Pedagogia

T S REGULI PAL KVALITATIVO PEDAGOGIA

| ISSA hin jekh innovativo drakhin ekspertongo pal o barjovipen e
xurdengo taj organizaciango prvo ande Centralo/Disjuni Evropa taj
Centralo AZia, so kerena buci, kaj sako jekh ¢havorro te $aj aresel
siklovipen ande kvalitativo xurdelina.




1. Interakcie

E interakcie maskar e bare dzene taj e ¢havore, taj e duma he e raklorrenca,
hin klidune kaj te pomozil pes taj efektil pes e ¢havorrengo fizikalo, socialo,
emocianalo, haljovipnasko taj kognitivo barjovipen. Jon hin Serutne he/isto
te pinzaraven pes e ¢havorrenca te siklon furt/uvek, kaj phenel pes lenge
te barjon taj te cerinen/trampinen dzanipen, phiradipena, haljovipena taj
dikhipena. Perdal so vakerena $aj barjon e ¢havorre taj $aj haljoven ko hin
jon, sar hin kana hin dZzene ande jekh kommuna, taj $aj pinzaren he o svetos/
sumnal.

E siklareski rola hin te del $ansa e ¢chavorrenge te §aj ustaven ande interakcie
te den duma te $aj len kotor/participuin ande procesi te saj konstruktinen
dzanipen taj mandaipen jekhetane, te pomozil lenge siklovipnaske taj
barjovipnaske ande arakhibnasko drom, taj te modelinel lenge sar hin

e pacivale taj e pomozipnaske interakcie maskar sa e bare dzene save si

likerde ande chavorrengo dzivipen. Ajso interakcie so sikaven taj tromaven

Sukar taj pacivale cerinipena/trampi maskar e procesoske sa e dzene, kaj

sakonesko hlasos/glaso asundyol, taj e ¢havore barjon kafka, ke kerdyona

dzene sar tromake sikle, ta sar ko del taj he arakhel o spoloénost/drustvo.
| [

1.1 Osiklari del duma e ¢havorenca po amalikano taj pacivalo drom taj oda

pomozil e chavoreske te barjol i konstrukcia peske identitetaki taj he/isto

peske siklovipnaski.

1. E siklarreske interakcie hin tate taj arakhibaske, sikavel ke radil pes e
¢havorrenge barjovipnastar.

2. Esiklarreske interakcie e ¢havarrenca taj lenge uzaripena hin konzistento
e thavoreske barjovipnasa taj e siklovipnaske procesosa.

3. Osiklarri del duma butivar e ¢havorrenca pro sako jekh dives kafka vazdela
lenge zoralipena taj stimulinel lengero siklovipen taj he lengero barjovipen.

4. E siklarreske interakcie dena pale/palpale sako ¢havorreske emocionalo,
socialo, fizikalo, taj kognitivo zoralipenange taj potrebange.

5. 0 siklarri dela sansa sako chavorreske te kidel avri/izbirinel peske taj e
avera te haljoven he/isto te respektin so jon kide avri/izbirinde.

6.  E siklareske interakcie e ¢havorrenca vazdena e chavorrengeri iniciativa,
autanomia, te arakhen pes korko, taj lengero Serutnipen.

1.2 E siklareske interakacie pinzaraven o barjovipen jekhe kommunako

savo siklovel kaj sako ¢havorro ¢ujinel/haljovel ke kodoj ¢hindjon taj kodoj

huden pomoz te $aj aresen peskero potencialo.

1. Osiklarri kerel kafka, ke e xurde te vakeren/te den duma maskar peste, te
vazdel lengero socialo barjovipen, bute dzenenca jekhetane te haljoven
pes, te pomozinen peske, taj te avel len jekh kommuna kaj del pes vast
lenge te aresen peskere siklovipnaske taj barjovipnaske resa/cili.

2. 0 siklarri ponuknidel/nudibil aktivipena save pomozinen e ¢havorrenge te
te sikloven te ulaven e haljovipena, te pinzaren len andral lende ande e
aver xurde, taj te den duma pal lende.

3. O siklarri pinzaravel e demokratiko kucipena, kajso phenela sako ¢haske
sikavel peskero dikhipen ande sukar drom taj te lel kotor/participuil ande
deciziango arakhadyipen.

4. 0O siklarri pinzaravel taj pomozinel te barjol e ¢havorrengeri ¢hib taj he
lengi kommunikacia ande averane taj buter droma taj sako dives.

1.3 0 siklarri lel kotor ande duje rigune vakeripena, kaj hin len res/cilo taj

del duma avere bare dZzenenca kaj te pomozil pes e xurdengo barjovipen taj

siklovipen.

1. O siklarri del duma pacivales e familianca, peske kollegonca, taj aver
kommunake dzenenca te modelinel taj te pinzaravel ajso interakcie.

2. Osiklarrikerel kooperacia avere ekspertonca ande skola taj ande kommuna
kaj te vazdyol e ¢havorrengo barjovipen taj siklovipen.

2. Familia taj Kommuna

Zorale partneripena maskar siklarra, familie taj aver kommunake dZene
hin potrebna e ¢havorrenge siklovipnaske taj barjovipnaske. Te pinzarela
e rola e siklovipnaski khere taj e familiaki sar e prvo siklarreski taj e
chavorreske socialo thaneski, o siklarri potrebinel te vazdel phurtja maskar
i skola taj i familia/kommuna taj te pinzaravel e savaxtuni, taj e duje rigaki
kommunikacia.

E averane kompozicije, situacije, dzivipnaske stili taj e familiange xaraktera,
taj e kommunange kaj besen e chavorre sa potrebinel te arakhen pes, kaj
te pomozil pes e ¢havorrengero sikloviben taj barjoviben. E siklarreskero
haljovkeriben taj ke hino hotovo te del pale e familiange furt/uvek, sikavela
pes kana o siklarri dikhela ke he e familie pe buter droma $aj pomozinen e
chavorreske te siklol, te den pas e klasakeri livni/soba, taj he pas e skola.

Kajso kerela efektivo kommunikacia taj interakcije maskar e familie, maskar

e Skola taj he e kommuna, o siklarri pomozinel, ke sako jekh ulades te $aj

pinzarel ke hin sako jekheskero intereso taj godorvalipen vas o siklovipen taj

o avindipen e ¢havorrengero taj kafka pinzaravel e socialo kohezia buhleder.

2.1 O siklarri kerel partneripena e familianca taj del len buter sansa e

familiange taj e kommunake dZenenge te aven he/isto jon/ola likerde ande

e chavorresko siklovipen taj barjovipen.

1. O siklarri vicinel taj pozdravinel e familiake dzenen ande klasako than taj
arakhel drom sako familiake te $aj lel kotor ande e siklovipnasko proceso
taj ande o dzivipen e siklovipnaske kommunako.

2. Osiklarri likerel e familiake dZzenen taj ulavela lenca e decizie so keren pes
pal e ¢havorrengo siklovipen, barjovipen taj socialo dzivipen ande klasa.

3. O siklarri likerel e familiake dzenen ande decizie save keren pes pal e
chavorrenge siklovipnaske pasalipena/trujalipena.

2.2 O siklarri pouzinel formalo taj informalo Sansa vas i kommunikacia taj

vas$ e informaciako ulavipen e familianca.

1. O siklarri butivar del duma/kerela kommunikacia e familianca pal lenge
chavorrengo siklovipen taj barjovipen, azukaripena/uzaripena e kurriku-
latar, taj programi so keren pes ande klasa.

2. 0 siklarri butivar del duma/kerela kommunikacia e familianca pal lenge
chavorrengi situacia khere kaj te saj pinzarel feder/posukar so hin e ¢ha-
vorreske zoralipena, interesi taj potrebi.

3. O siklarri pinzaravel sanse e familianca, kaj te §aj siklon jekhaverestar taj
he/isto te $aj den vast jekhavereske.

4. Osiklarri likerel i informacia pal e familie taj e ¢havorre garudes.

2.3 O siklarri pouzinel e kommunake xainga taj e familiaki kultura te

vazdel e ¢havorrenge barjovipnaske taj siklovipnaske phiradipena.

1. O siklarri ligerel e ¢havorren ande kommuna abo anela e kommunake
dzenen ande Skola kaj e ¢havorrengo siklovipen taj socializacia te $aj barjol.

2. 0 siklarri pomozinel e familiange te kiden peske informacia, xainga, taj
sevipena so majinel pes te vazdjol e ¢havorrengo siklovipen taj barjovipen.

3. O siklarri pouzinel o dZanipen e ¢havorrenge kommunango taj familiango,
so hin sar Serutno kotor ande kurrikula taj he lenge siklovipnaske phira-
dipena.

4. O siklarri ponuknidel/nudibil informacia taj misli e dadenge, dajange taj
familiange dZzenenge, kaj te saj keren o kher jekh ajso than, kaj lokhes saj
sikloven taj he pomozinel te zorarel e dadenge, dajange kompetencie.

3.Integracia, Averikanipen,
taj Kucipena e Demokraciake

Te pinzaravel pes o c¢acipen sako jekhe ¢havorreskero taj e familia te likerel
pes, te arespektime, taj kucardo, te participinel, te keren buéi vas jekhetane
cili/resa, taj te resen pesko calo potencialo, specialno te avel o fokuso pe e
naj/nek kovlarde, sa oda hin klidune vas i kvalitativo pedagogia. Hin hlavno
ke sako praktika dela pale e pacaipenange so hin pisime andre Unisarde
Naciangeri Konvencia pala o Caéipen e Chavorreskero taj andre aver
internacionalna thaj phuvjakere dokumenti.

O siklarri hin sar jekh modelo taj garantinel, ke e sako diveseske phiradi-

penanca o chavorre siklon te kucaren o averikanipen taj te bararen e

Sajunipena vas$ i participacia. O siklarri sakoneha pinzaravel e averane

potrebi, e efektivo kooperacia vas jekhetanutne cili/resa, taj o respekto

vas e specialo interesi taj potrebi varesave chavorrenge taj grupange.

Sako ¢havorro hin te dikhel pes sar aktivno participanto e siklaripnaske

procesosko, sar individualo, taj sar jekhutno dZzene e kommunako taj he e

buhle spoloénostko/drustvosko.

3.1 O siklarri del jekhuni Sansa sako jekhe ¢havorreske taj familiake te

sikloven taj te len kotor/participuin taj na dikhela lengo ling (mur$ abo

dzuvli), rasa, etnikalo origina, kultura dajutni ¢hib, pacaipen, familiaki struk-
tura, socialo status, ekonomikalo status, berSipen abo specialo potreba.

1. O siklarri dzanela peske pacaipena, atitudi taj phiradipena taj sar ola
efektina e kommunikacia e ¢havorrenca, familianca taj o siklaripen.

2. O siklarri dikhel sako jekhe ¢havorres pacivasa, dignitetasa, taj arakhibasa,
taj dela len $ansa te len kotor ande e skolako dZivipen.

3. O siklarri dikhel sako jekh familia pacivasa, dignitetasa, taj arakhibasa, taj
rakhela drom te likerel len ande lenge chaveskero siklovipen.

4. 0 siklarri pouzinel ajso chib taj aktivipena so na astaren duma pal o ling
(mursipen, dzuvlipen) taj aver anglikrisipena/stereotipi.

5. 0 siklarri kerel adaptacia pal o pasalipen/trujalipen taj pal e siklipnaske
aktivipena, kajso he o ¢havore averane $ajunipenca, siklaripnaske potre-
banca, taj socialo situaciasa te saj len kotor ande buter aktivipena.

3.2 O siklarri pomozinel e ¢havorrenge te haljon, akceptin taj te radin pes

pal averikanipen.

1. O siklarri radil pes taj he likerela andre pesko siklaripen o averikanipen
so arakhela pes maskar e ¢havorre, lengere familie taj he andral lengeri
kommuna.

2. 0 siklarri pouzinel sanse te phutrel/phravdel e ¢havorrenge kana pal o
averikanipen so arakhel pes avral e skolatar ande pacivalo drom taj he
zorarela leskero akanutnipen.

3.3 O siklarri vazdel e chavorrengo haljovipen pal e civilo spoloénostoske,

drustvoske kucipena taj pal e Sajunipena so potrebinen pas i participacia.

1. O siklarri zorarela e ¢havorrengero bahtalipen taj respekto pal e averane
preferencie taj dikhipena taj pomozinel e ¢havorrenge te barjon lengere
Sajunipena te sikaven peske dikhipena laches/Sukar.

2. 0 siklarri pomozinel e ¢havarrenge te haljoven sar e stereotipi taj e
anglikrisipena saj efektin e attitudi taj e phiradipena, ko sar likerel pes.

3. O siklarri phenel e ¢havorrenge te arakhen jekhaveres po jekhuno drom,
korrektno, respektosar, taj pacivasar taj te uzaren sa oda e averendar tiz.

4. O siklarri sikavel anglunes o koncepto e personalo godorvalipnaskero kaj
arakhel pes o pasalipen, taj del sansa e ¢havorrenge he te praktikin o koncepto.

4. Kucaripen taj Planisaripen

E kvalitativo pedagogia pinzarel e rola e kucaripnaskeri taj planisaripnaskeri
savendar sako jekh ¢havorro $aj cujinel/haljovel pes bahtalo. O siklarri phan-
davela so hin laches te uzarel/azikerel pes Sukar e barjovipnastar, e nacionalo
uzaripena, slobodia vas te keren taj te roden, sako jekhe ¢havorreske taj he e
grupake interesonca taj potrebanca taj kerel sa te avel jekh kohezivno rama.
E kuéaripnaskero-planisaripnaskero ciklo del vast e chaskere barjovipnaske
taj siklovipnaske, vazdela pe e ¢havorrengero naturalo puchkeriben, lengero
phurano dzanipen taj Sajunipena, interesi taj phiradipena.

Hin Serutno, ke o proceso pinzaravel o barjovipen e Sajunipengo pal e
dzeneskero kucaripen taj pal o siklovipen calo dZivipen taj e dispoziciango.
Sistematiko dikhela pasal e ¢chavorren taj pouzinel aver adekvato strategia,
kafka kerel o siklarri lungone taj xarne vahtoske/casoske plani so hin trujal
sako jekhe c¢havorreskero taj sa e grupakero interesi taj potrebi, taj dela he/
isto pomoz taj pharipena vas lengere avinde agordipena.

O siklarri kerela plani pal oda, so o ¢havorre kerena imar, dzanena imar, taj

haljovena imar, taj rodel so majinel/potrebinel kaj sako jekh c¢havorro te

aresel peske pherdo potencialo. E plani dena than e averane siklaripnaske
stilonge taj Sajunipenange e individualo chavorrenge taj vimenyil pes
kana majinel. E ¢havorre, familie taj relevanto eksperti likeren pes ande

e kucaripnasko taj planisaripnasko ciklo. O proceso fokusarel pes taj hin

fleksibilo, taj dikhela isto/tiz sar dzal angle o siklovipen taj so perel pes

ando dzivipen e ¢havorreskero, e kommunakero, e svetoskero, taj rodela kaj
saj keren pes lacharipena taj arakhel e avinde patuma/kroki tiz.

4.1 O siklarri butivar taj sistematiko monitoril sako jekhe ¢havorreskero

Anglaripen, e siklovipnaskero proceso taj e agordipena.

1. O siklarri pouzinel sistematiko obzervacia taj aver averane taj formativo
kucaripnaske instrumenti so hin e barjovipnaske laches/sukar taj dela pale
e procesoske taj e siklovipnaske taj e barjovipnaske agordipenange.

2. Osiklarri kucarel o nivelo e ¢havorrengerao likeripnasko so potrebinel vas o
lacho siklovipen taj participacia taj kerel lacharipena ande peske aktivipena
sar potrebinel pes.

3. O siklarri garantisarel ke e kucaripnaskero proceso arakhela taj vazdela pe
e thavorreske zoralipena, individualo potreba taj interesi.

4.2 0 siklarri planisarel vas siklarripen taj siklovipen pal e informacia so

hin les pal e ¢havorre taj he/isto pal e phuvjake uzaripena/azikeripena.

1. Osiklarri planisarel aktivipena save vazdjon pe e ¢havorrenge barjovipnaske
niveli taj interesi kaj te $aj huden e relevanto kompetencie.

2. 0 siklarri balansuil e planisarde aktivipena e aktivipenca taj izbiripenca
kerde e chavorrendar, taj maskaral arakhel drom te pomozil sako jekhe
¢havorreske palo o stilo taj o sigyaripen e siklovipnasko.

3. O siklarri pouzinel buhle planisaripnasko aspekto taj arakhela o balanso
maskar e dzeneske, e cikne grupake taj sa e grupake siklovipnaske phiradipena.

4. O siklarri del pes hotovo te vimenyil peske aktivipena kaj te likerel e
¢havarren interesime taj he te del len neve pharipena.

5. Esiklarreske plani taj akcie hin dosta fleksibilo te pinzaren taj te likeren e
neve pasalipena taj he e ¢havorrenge neve potrebi taj interesi.

4.3 0 siklarri likerel ¢havorren, familian, taj relevanto eksperton ande o

kuécaripen taj o planisaripen e procesosko.

1. O siklarri pomoznel e ¢havorrenge te kerdyon $ajune pal sar te kucaren
pes taj sar te keren decizia pal pesko siklovipen taj likeripen pal ¢isto taj
konzistento kriterie.

2. Osiklarri sikavel e thavorrenge sar te kuéaren e averengo phiravipen taj buci.

3. O siklarri taj e familiake dZene ulaven informacia pal e chavorresko progreso

taj interesi taj keren jekhertane xarno taj lungo vahteske individualo resa/cili.

O siklarri likerel relevanto eksperton ando kucaripen taj planisaripen e

procesko te kamela pes.



